
PROLOG 

17 Mei 2017 

Sekolah Tunas Bakti, Taiping 

 

Lagu dendangan Irfan Haris diamati Azim dengan penuh teliti. Sekali sekala lidah Azim turut 

sama menyanyikan bait-bait lagu ini:  

“ Tuhan tolonglah bukakan 

Cinta dan kasih dalam hidupku 

Waktu kan menyepi 

Kian pergi membawaku 

Saat ternantiku akan rahmat-Mu 

 

Ku imbasi jalan yang berliku 

Penuh gelap bisa dan harusku takutkan 

Merantai jiwaku 

Berat hatiku menanggung 

Usah biar hidupku tuk hanyut lagi 

 

Tanpa redhamu aku sakit 

Menahan rasa pedihnya berdosa 

Berikan sinar dalam hatiku 

Saat bila engkau terima ampunanku 

Terangi dengan cahaya hikmah-Mu” 

 

Tanpa disedari, air mata Azim menitis satu persatu sehingga membasahi baju uniform 

institusi yang dipakainya hampir dua tahun itu.  

 

USAHA YANG GAGAL 

2 Dis 2015 

Penjara Kajang 

 

Dua minggu yang lalu, hasil serbuan pihak polis Azim telah ditangkap kerana telah didapati 

menghisap dan mengedar dadah di salah satu kawasan di tempat kediaman Azim di Johor 

Bahru. Kemarahan yang tersangat dalam hatinya bilamana projeknya kali ini dapat dihidu 

oleh pihak Polis, perasaan yang tidak puas hati ini bertambah kuat lagi apabila ayahnya yang 



menjadi pembekal dadah itu langsung sesekali tidak pernah tertangkap oleh pihak polis.  

Hampir dua bulan perbicaraan kes ini, akhirnya dalam keadaan terpaksa, Azim menerima 

keputusan mahkamah untuk ditempatkan di Penjara Kajang.  

 

Seperti biasa rutin Azim di Penjara Kajang sama seperti banduan-banduan muda yang lain. 

Tepat jam 6.00 petang, semua banduan bersama warden yang setia dengan gari di tangan 

masing-masing akan membawa mereka ke Dewan Makan untuk menikmati makan malam. Di 

dewan makan, Azim dan dua rakan yang lain iaitu Udin dan Zali sempat berinteraksi antara 

satu sama lain dengan memberi isyarat “ ini malam” tanpa disedari warden yang bersama 

mereka.  

 

Perancangan Azim, Udin dan Zali untuk lari dari penjara telah hampir seminggu dibualkan. 

Namun, perbualan mereka lebih banyak menggunakan bahasa isyarat yang mudah difahami 

antara mereka bertiga sahaja.  Zali, walaupun pada mulanya tidak bersetuju dengan 

perancangan itu, namun akhirnya setelah dipujuk Udin, dia juga ingin bersama-sama untuk 

meninggalkan penjara ini.  

 

Setelah selesai daripada menikmati makan malam di dewan makan, semua banduan akan 

segera dimasukkan semula di dalam bilik masing-masing yang telah ditetapkan. Malam ini, 

mata Azim, Udin dan Zali tidak lelap walau sepicing. Zali dan Udin adakalanya duduk dan 

adakalanya berbaring. Sedangkan Azim berbaring di atas katil sambil tepat memerhatikan 

tingkap besi di atas bilik mereka. Azim sudah nekad untuk lari dari penjara malam ini,  hati 

kecilnya berkata “ lantaklah apa nak jadi, asalkan aku dapat lari dari neraka ini!!!”.  

 

Setelah hampir lima jam dalam keadaan yang tidak tentu arah, Azim membunyikan loceng di 

sisi biliknya. Loceng yang disediakan adalah suatu kemudahan banduan untuk meminta 

pertolongan dan keperluan daripada warder.  Ketika itu juga warden yang bertugas mula 

bertukar giliran bertugas. Dengan mimik muka yang kasihan, Azim, Udin dan Zali memohon 

ke tandas kerana terlalu terdesak untuk membuang air besar. Lalu, wardar membawa mereka 

ke tandas.  

 

Sampai di tandas, Azim, Udin dan Zali mula melakukan perancangan mereka sebelum ini, 

mereka berusaha membuka tingkap kaca tandas yang tiada bergerigi besi. Walaupun tingkap 

itu agak kuat pemasangannya, namun diusahakan oleh Azim, Udin dan Zali. Akhirnya Azim 



yang berjaya memboloskan diri daripada tingkap itu lalu terus berlari ke arah pagar belakang 

dan cuba untuk memanjat pagar besi yang berduri itu.  

 

Tidak sempat pun Azim sampai ke puncak pagar besi yang berduri, sudah terdapat hampir 20 

orang wadar yang menunggu di bawah pagar untuk menangkap Azim. Dalam masa yang 

sama,  Azim terlihat Udin dan Zali telah bergari semula kedua-dua tangan mereka bersama 

tiga orang wardar disamping mereka. 

 

EPILOG 

17 Mei 2017 

 

Usaha untuk lari dari Penjara Kajang telah menyebabkan Azim dijatuhi tambahan hukuman 

pemulihan selama tiga tahun di Sekolah Tunas Bakti, Taiping. Hal ini telah menimbulkan 

kekecewaan di hati Azim daripada perbuatannya lari dari penjara tempoh hari. Kehidupan 

pemulihan di tempat yang baharu banyak memberikan kesedaran terhadap kesilapan-

kesilapan Azim yang lalu. Hal ini memberikan lonjakan yang kuat terhadap hatinya untuk 

ingin kembali kepada Allah Taala. 

 

 

SOALAN 

 

1.  Apakah yang dimaksudkan dengan taubat dan hukum bertaubat? 

2.   Berikan dalil suruhan taubat menurut al-Quran dan al-Hadis 

3. Taubat yang sah di sisi Allah Taala adalah merangkumi perlaksanaan TIGA (3) rukun 

taubat. Terangkan TIGA (3) rukun taubat tersebut. 

4. Bincangkan TIGA (3) faktor manusia menangguhkan taubat dan bagaimanakah cara 

untuk menolak faktor-faktor tersebut. 

5. Jelas LIMA(5) faedah taubat dalam kehidupan seorang insan menuju takwa kepada 

Allah Taala. 

 

 

 

 

 



 

 

 

 

 

CASE SUMMARY 

Taubat merupakan suatu bentuk ibadat yang khusus dalam Islam. 

Kepentingannya amat jelas kerana ia merupakan permulaan perjalanan 

orang yang ingin mencari hakikat ketuhanan (al-Mandili 1964: 62) dan 

mengerti pengabdian hidupnya sebagai hamba. Pintu taubat akan sentiasa 

terbuka selagi mana dua keadaan tidak berlaku: Pertama, nyawa masih 

belum sampai di halqum. Sabda Nabi s.a.w: 

 

 إن الله عز و جل يقبل توبة العبد ما لم يغرغر

 

Maksudnya: 

 

“Sesungguhnya Allah Taala menerima taubat hambanya selagi mana nyawa 

tidak sampai di halqum.”   

 

Kedua, matahari terbit daripada sebelah barat. Sabda Nabi s.a.w.: 

 

 .من تاب قبل  أن تطلع الشمس من مغربها تاب الله  عليه

 

Maksudnya: 

 

“Barangsiapa yang bertaubat sebelum matahari terbit daripada sebelah barat 

nescaya Allah menerima taubatnya.”  

 

Dosa kecil yang dilakukan boleh bertukar menjadi dosa besar dengan 

beberapa keadaan: 

 

a. Ambil mudah dosa kecil. 

b. Merasa gembira dengan dosa kecil yang dilakukan. 

c. Meringankan dosa kecil dengan lindungan Allah s.w.t untuknya. 

d. Menzahirkan maksiat. 

 

كل أمتي معافى  إلا المجاهرون و إن من الجهار أن يعمل الرجل بالليل  عملا ثم يصبح  و قد ستره 

ربه و يصبح يكشف ستر الله عنه الله تعالى فيقول عملت البارحة كذا و كذا و قد بات يستره  . 

 

Maksudnya: 

 

“Semua umatku diampunkan melainkan orang yang menzahirkan. Antara 

bentuk menzahirkan adalah seorang yang melakukan amalan buruk pada 

waktu malam, kemudian dipaginya keburukan yang dilakukan telah ditutup 

oleh Allah. Tetapi dia berkata: aku telah melakukan sekian, sekian. Dia 

tidur dalam lindungan Allah dan dia berpagi-pagi membuka lindungan 

Allah baginya.”  

 

e. Dosa yang dilakukan oleh orang alim yang diikuti: 

 

سْلَامِ سنَُّةً سَي ئِةًَ كَانَ عَ  ليَْهِ وِزْرُهَا وَوِزْرُ مَنْ عَمِلَ بهَِامَنْ سَنَّ فيِ الِْْ   

Maksudnya: 

 

“Barangsiapa yang memulakan suatu amalan buruk, maka atasnya dosanya 

dan dosa orang yang mengikutinya.” 

 

  



 

OBJECTIVE OF 

THE CASE 

1. Untuk menyatakan pengertian, dalil galakan dan latihan 

pembentukan   tentang taubat 

ii. Menyatakan faedah taubat 

iii. Menerangkan tentang tatacara taubat yang diterima Allah 

Taala 

DISCUSSION 

QUESTION 

1.  Apakah yang dimaksudkan dengan taubat dan hukum 

bertaubat?           

2.   Berikan dalil suruhan taubat menurut al-Quran dan al-Hadis 

3. Taubat yang sah di sisi Allah Taala adalah merangkumi 

perlaksanaan TIGA (3) rukun taubat. Terangkan TIGA (3) 

rukun taubat tersebut. 

4. Bincangkan TIGA (3) faktor manusia menangguhkan taubat 

dan bagaimanakah cara untuk menolak faktor-faktor tersebut. 

5. Jelas LIMA(5) faedah taubat dalam kehidupan seorang insan 

menuju takwa kepada Allah Taala. 

 

SUGGESTED 

RESPONSES 

1. Apakah yang dimaksudkan dengan taubat dan hukum 

bertaubat? 

Taubat dari sudut bahasa kembali dan pulang. Taubat dari istilah,  

yakni menyesali perbuatan buruk yang telah dilakukan dan bertekad 

untuk tidak lagi mengulangi perbuatan dosa tersebut serta 

menjauhkan diri daripada hal-hal yang boleh menjerumuskan ke 

dalam dosa. Manusia yang terus menerus dalam dosanya dan tidak 

berhenti dari melakukan pelbagai keburukan dan kerosakkan akan 

dipenuhi hatinya dengan hawa nafsu, dia tidak akan merasa takut 

bahawa Allah s.w.t adalah tempat kembalinya di akhirat kelak 

bahkan dia tidak sedikitpun takut akan siksaan Allah s.w.t 

terhadapnya (al-Muhasibi 2003:145). 

 

Hukum bertaubat wajib 

 

 

 

2.   Berikan dalil suruhan taubat menurut al-Quran dan al-



Hadis 

Dalil al-Quran 

Al-Quran, surah as-Syuara 42:25: 

 

 

   ٢٥وَيَعۡلَمُ مَا تفَۡعَلوُنَ  اتِ   لسَّي ِ ٱوَيعَۡفوُاْ عَنِ  ۦعَنۡ عِبَادِهِ  لتَّوۡبَةَ ٱيقَۡبَلُ  لَّذِيٱوَهُوَ 

Maksudnya: 

Dan dialah yang menerima taubat dari hamba-hamba-Nya dan 

memaafkan kesalahan-kesalahan dan mengetahui apa yang kamu 

kerjakan,                                 

 

Dalil Hadis 

 

ةً (( رواه أبو يعلى وأبو دادود والترمذي أصََر مَنِ اسْتغَْفَرَ وَإِنْ عَادَ  مَا فيِْ اليوَْمِ سَبْعِيْنَ مَرَّ

408ص  1والبزار، وحسنه ابن كثير في تفسيره جزء  . 

 

Maksudnya: 

“Tidaklah dianggap melanjutkan perbuatan keji orang yang 

memohon ampun, meskipun dalam sehari ia ulangi sebanyak 70 

kali.” (HR. Abu Ya’la, Abu Daud, At-Tirmidzi dan Al Bazzar dalam 

musnadnya, Ibnu Katsir mengatakan: hadis hasan; tafsir Ibnu Katsir, 

1/408. 

 

3. Taubat yang sah di sisi Allah Taala adalah merangkumi 

perlaksanaan TIGA (3) rukun taubat. Terangkan TIGA (3) 

rukun taubat tersebut. 

 

Pertama 

Menyesal atas mengerjakan maksiat kerana Allah Taala, tidak sah 

taubat mereka yang tiada menyesal atau menyesal ia tiada kerana 

Allah Taala seperti menyesal ia kerana bala yang turun atasnya 

disebabkan maksiat itu. 

 

Kedua 

Menginggalkan maksiat yang taubat ia daripadanya.  Tidak sah 

taubat mereka yang meninggalkan ia akan maksiat yang taubat ia 

daripadanya. 

 

Ketiga 

Bercita-cita untuk tidak mengulangi maksiat yang ia taubat 

daripadanya. Tidak sah jika tidak ada cita-cita untuk tidak 

mengulangi maksiat ini. Seperti, meninggalkan yang fardhu maka 

atasnya untuk menggantikan ibadah fardhunya contoh solat fardhu 

Asar. Jika maksiat itu bergantung dengan manusia seperti mencuri 

harta orang maka disyaratkan memulangkan harta tersebut, atau 

gantikan harta tersebut atau minta halal sahaja. 

4. Bincangkan TIGA (3) faktor manusia menangguhkan 



taubat dan bagaimanakah cara untuk menolak faktor-faktor 

tersebut. 

a. Merasakan bahawa balasan atas maksiat itu masih lambat. 

Sekiranya seorang hamba merasakan bahawa balasan atas maksiat itu 

masih lambat, maka hendaklah dia merenungi orang-orang yang telah 

dibalas oleh Allah s.w.t tanpa tangguh. Hendaklah juga dia melihat 

bagaimana ramainya manusia yang mati tanpa sempat dia bertaubat.  

 

b. Kesukaran untuk meninggalkan kelazatan dan syahwat. 

Sememangnya kelazatan dunia dan syahwat itu amat sukar untuk 

ditinggalkan melainkan bagi orang-orang yang diberikan petunjuk 

oleh Allah s.w.t. Justeru itu, hendaklah memperbanyakkan doa, 

mudah-mudahan Allah s.w.t akan mengurniakan kekuatan bagi 

meninggalkan segala yang bertentangan dengan suruhanNya. 

 

c. Terlampau bergantung kepada rahmat Allah s.w.t. Orang 

yang bergantung dengan rahmat Allah dan meninggalkan taubat 

merupakan orang yang mempunyai pandangan yang salah terhadap 

Allah s.w.t. Hendaklah diingatkan juga bahawasanya azab Allah s.w.t 

itu amat keras dan amat berat sesekali. 

 

5. Jelas LIMA(5) faedah taubat dalam kehidupan seorang 

insan menuju takwa kepada Allah Taala. 

 

1. Menggembirakan Allah 

Rasulullah bersabda, “Sungguh, Allah lebih gembira dengan taubat 

hamba-Nya daripada kegembiraan salah seorang dari kalian yang 

menemukan ontanya yang hilang di padang pasir.” (HR.Bukhari dan 

Muslim). 

 

2. DiCintai Allah 

Allah berfirman, “Sesungguhnya Allah mencintai orang-orang yang 

bertaubat dan mencintai orang-orang yang mensucikan diri.” (QS.al-

Baqarah: 222). Rasulullah bersabda, “Orang yang bertaubat adalah 

kekasih Allah. Orang yang bertaubat atas dosanya, bagaikan orang 

yang tidak berdosa.”(HR.Ibnu Majah). 

 

3. Dosa-dosanya di ampuni 

Rasulullah bersabda, “Allah telah berkata,’Wahai hamba-hamba-Ku, 

setiap kalian pasti berdosa kecuali yang Aku jaga. Maka 

beristighfarlah kalian kepada-Ku, niscaya kalian Aku ampuni. Dan 

barangsiapa yang meyakini bahwa Aku punya kemampuan untuk 

mengamouni dosa-dosanya, maka Aku akan mengampuninya dan 

Aku tidak peduli (beberapa banyak dosanya).”(HR.Ibnu Majah, 

Tirmidzi). 

Imam Qatadah berkata,”Al-Qur’an telah menunjukkan penyakit dan 

obat kalian. Adapun penyakit kalian adalah dosa, dan obat kalian 



adalah istighfar.” (Kitab Ihya’Ulumiddin: 1/410). 

 

4. Selamat dari api Neraka 

Hudzaifah pernah berkata, “Saya adalah orang yang tajam lidah 

terhadap keluargaku, Wahai Rasulullah, aku takut kalau lidahku itu 

menyebabkan ku masuk neraka’. Rasulullah bersabda,’Dimana 

posisimu terhadap istighfar? Sesungguhnya, aku senantiasa 

beristighfar kepada Allah sebanyak seratus kali dalam sehari 

semalam’.” (HR.Nasa’i, Ibnu Majah, al-Hakim dan dishahihkannya). 

 

5. Mendapat balasan Surga 

“Dan (juga) orang-orang yang apabila mengerjakan perbuatan keji 

atau menganiaya diri sendiri, mereka ingat akan Allah, lalu memohon 

ampun terhadap dosa-dosa mereka dan siapa lagi yang dapat 

mengampuni dosa selain Allah? Dan mereka tidak meneruskan 

perbuatan kejinya itu, sedang mereka mengetahui. Mereka itu 

balasannya ialah ampunan dari Tuhan mereka dan surga yang 

didalamnya mengalir sungai-sungai, sedang mereka kekal 

didalamnya; dan itulah sebaik-baik pahala orang-orang yang 

beramal.”(QS.Ali’Imran: 135-136). 

 

6.Mengecewakan Syaitan 

Sesungguhnya syetan telah berkata,”Demi kemulian-Mu ya Allah, 

aku terus-menerus akan menggoda hamba-hamba-Mu selagi roh 

mereka ada dalam badan mereka (masih hidup). Maka Allah 

menimpalinya,”Dan demi kemuliaan dan keagungan-Ku, Aku 

senantiasa mengampuni mereka selama mereka memohon ampunan 

(beristighfar) kepada-Ku.”(HR.Ahmad dan al-Hakim). 

 

 


